
leak, babutan. 

"Arya nyingak napi?" takén titiang sareng sami sinarengan. 
Arya tumerus nujuh-nujuhang ring pascima, maring genah lebah bet ngandang tumbuhan ambengan. Biasané ambengané kasenengin ula. Jejeh titiang ngamanahin. Saking manah dot uning titiang sareng sami gerimutan nuju genah sané katujuhang. Cingak ring lebah lebuh akudang punyan pisang sané sedeng nedeng mabuah. Wénten akudang ijeng pisang mabuah nasak. Pisang tuah apisan mabuah, sasampun punika mati turmalih tumbuh entik sane anyar. Tumerus tedun nganuwunang malih tampek tukad mabatu batu, toyané ngricik maembah ning nuju segara. 

"Napi kacingak Ar?" pitakén titiang gerimutan, kesel. 

"Ento, cingak ring se1agan bet punyan pisang punika!" wisik Arya sada ngekoh. 

Titiang, Susi, Santi, Ian Sari saling nengneng muah maimbuh sengitan. Titiang sareng sami tedun sinarengan nuluh abing sané wénten pundukané. 

"Mimih, aduh Déwa Ratu Agung Dalem Gumi, wah, ciringon!", titiang sareng sami magelur sinarengan. Kagiat tan amat-amat. Apasang daha taruna matumpuk bah, inab wus ngigelang barong. Degdeg mamegeng meneng leser bungker jengker. Makakalih malalung atenga. Kantun nganggén kawaca seko1ah. Bagian beténé tan pabusana. Malalung aya. Sané 1uh maduwuran neteh muaniné. Titiang mireng genah akuwuban Tanah Lot-e tenget. Sareng kalih matumpuk nyikiang raga ngametuang jaruh. Neng, meneng. Méh-méh makakalih démpét kadi kembar siam tan dados 

